ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 23-Ի N 672-Լ ԵՎ 2021 ԹՎԱԿԱՆԻ ԱՊՐԻԼԻ 8-Ի N 505-Լ ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	16.11.2023 թ. N 01/20.1/32344-2023

	Առաջարկություններ չկան:
	Ընդունվել է ի գիտություն:

	2. Քաղաքաշինության կոմիտե
	13.11.2023 թ. N 01/02.1/14929-2023

	Առաջարկություններ չկան:
	Ընդունվել է ի գիտություն:

	3. ՀՀ ֆինանսների նախարարություն
	21.11.2023 թ. N 01/9-1/22751-2023

	Առաջարկություններ չկան:
	Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	20.11.2023թ. N ԳՍ/15.2/35721-2023

	Առաջարկություններ չկան:
	Ընդունվել է ի գիտություն:

	5. ՀՀ շրջակա միջավայրի նախարարություն
	21.11.2023 թ. N 1/01.4/15289-2023 

	Առաջարկություններ չկան:
	Ընդունվել է ի գիտություն:

	6. ՀՀ բարձր տեխնոլոգիական արդյունաբերության նախարարություն
	21.11.2023 թ. N 01/13.1/10841-2023

	Առաջարկություններ չկան:
	Ընդունվել է ի գիտություն:

	7. ՀՀ էկոնոմիկայի նախարարություն
	22.11.2023թ. N 01/22516-2023

	Առաջարկություններ չկան:
	Ընդունվել է ի գիտություն:

	8. ՀՀ արդարադատության նախարարություն
	23.11.2023թ. N /27.0.01/49620-2023 

	1. «Հայաստանի Հանրապետության կառավարության 2019 թվականի մայիսի 23-ի N 672-Լ և 2021 թվականի ապրիլի 8-ի N 505-Լ որոշումների մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 1-ին կետով նախատեսվում է Հայաստանի Հանրապետության կառավարության 2019 թվականի մայիսի 23-ի «Ինտեգրված կադաստրի ստեղծման հայեցակարգը և հայեցակարգից բխող միջոցառումների ծրագիրը հաստատելու մասին» N 672-Լ որոշմամբ (այսուհետ՝ Որոշում) հաստատված N 2 հավելվածի 9-րդ կետի 5-րդ սյունակում «2024 թվականի դեկտեմբերի 3-րդ տասնօրյակ» բառերը փոխարինել «2024-2026 թվականներ» բառերով:


Հարկ է նշել, որ Որոշման նախաբանում որպես լիազորող նորմ վկայակոչված է «Գեոդեզիայի, քարտեզագրության և տարածական տվյալների ենթակառուցվածքի              մասին» օրենքի 4-րդ հոդվածի «բ» կետը, սակայն «Գեոդեզիական և քարտեզագրական գործունեության մասին» 2023 թվականի հունվարի          17-ի ՀՕ-20-Ն օրենքի 21-րդ հոդվածի 3-րդ մասի համաձայն՝ «Գեոդեզիայի, քարտեզագրության և տարածական տվյալների ենթակառուցվածքի մասին» օրենքն ուժը կորցրած է ճանաչվել 2023 թվականի փետրվարի 19-ից:


Ելնելով վերոգրյալից, առաջարկում ենք Նախագիծ 1-ի շրջանակներում Որոշման նախաբանում ևս կատարել համապատասխան փոփոխություն՝ նշելով համապատասխան օրենսդրական ակտի այն դրույթը, որով Հայաստանի Հանրապետության կառավարությունը լիազորվում է հաստատել ինտեգրված կադաստրի ստեղծման հայեցակարգը և ինտեգրված կադաստրի ստեղծման հայեցակարգից բխող միջոցառումների ծրագիրը:

Նշված դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի կարգավորումից, որի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
	Ընդունվել է:
Փոփոխություն է կատարվել Նախագծում և Որոշման նախաբանում՝ որպես լիազորող նորմ նշելով «Գեոդեզիական և քարտեզագրական գործունեության մասին» ՀՀ օրենքի 6–րդ հոդվածի 1–ին մասի 1–ին կետը, որը նույնական է նախկինում գործող «Գեոդեզիայի, քարտեզագրության և տարածական տվյալների ենթակառուցվածքի              մասին» օրենքի 4-րդ հոդվածի «բ» կետի բովանդակությանը։
Նույն տրամաբանությամբ փոփոխություն է կատարվել Նախագծում և ՀՀ կառավարության 2021 թվականի ապրիլի 8-ի N 505-Լ որոշման նախաբանում:



	9. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	ԵԶՐԱԿԱՑՈՒԹՅՈՒՆ


ՀՀ կառավարության 2019 թվականի մայիսի 23-ի N 672-Լ և 2021 թվականի ապրիլի 8-ի N 505-Լ որոշումների մեջ փոփոխություններ կատարելու մասին» որոշման նախագծի (այսուհետ՝ նախագիծ) վերաբերյալ

Նախագծի վերաբերյալ առկա է հետևյալ նկատառումը.

Նախագծով, ի թիվս այլնի, նախատեսվում է ՀՀ կառավարության 2019 թվականի մայիսի 23-ի «Ինտեգրված կադաստրի ստեղծման հայեցակարգը և հայեցակարգից բխող միջոցառումների ծրագիրը հաստատելու մասին» N 672-Լ որոշմամբ հաստատված N 2 հավելվածի 4-րդ կետի 6-րդ սյունակում «500 մլն դրամ» և 8-րդ կետի 6-րդ սյունակում «300 մլն դրամ» բառերը փոխարինել «Ֆինանսավորում չի պահանջվում» բառերով, ըստ էության, նախատեսելով, որ նշված միջոցառումների համար ֆինանսական միջոցներ անհրաժեշտ չեն: 

Մինչդեռ, նշված հավելվածի վերջին սյունակում սահմանված է, որ միջոցառումների իրկանացման ֆինանսավորման չափը կազմում է «Ընդամենը՝ 1.44 մլրդ դրամ», որը սակայն նախագծով փոփոխության չի ենթարկվել: Ուստի, առաջարկում ենք վերանայել և հստակեցնել:
	Ընդունվել է:

Նախագծի 1-ին կետի 2-րդ ենթակետը լրացվել է «դ» պարբերությամբ:



	10. Տարածքային զարգացման եվ շրջակա միջավայրի   նախարարական կոմիտեի 20.12.2023 նիստ
	

	Առաջարկվել է Նախագծից հանել այն դրույթը, որով ՀՀ կառավարության 2019 թվականի մայիսի 23-ի N 672-Լ որոշմամբ հաստատված N 2 հավելվածի 9-րդ կետով նախատեսված միջոցառման կատարման ժամկետը տեղափոխվում է  2024-2026 թվականներ: Նույնը վերաբերում է նաև ՀՀ կառավարության 2021 թվականի ապրիլի 8-ի 
N 505-Լ որոշմամբ հաստատված N 2 հավելվածի 9-րդ կետին:
	Ընդունվել է:
Նախագծից հանվել են կատարման ժամկետների վերաբերյալ դրույթները:

